
ᑐᔅᓯᕋᐅᑎᓂᑦ ᑐᔅᓯᕋᕐᓂᖅ 
ᓄᓇᓕᐸᐅᔭᒃᑯᑦ ᐱᖃᑦᑕᓕᖅᑐᑦ ᓄᓇᒧᑦ ᑐᑐᔅᓯᕋᐅᑎᓕᐅᕈᑎᓂᑦ ᓄᓇᒦᓐᓂᕐᒧᑦ ᐱᓕᕆᕕᓐᓄᑦ ᐃᑲᔪᖅᑐᓂᑦ ᓄᓇᒦᓐᓂᕐᒧᑦ 
ᐱᓕᕆᐊᓕᐅᓂᕐᒥᑦ. ᑐᔅᓯᕋᐅᑎᓕᐅᕈᑏᑦ ᐱᔭᐅᖃᑦᑕᖅᑐᑦ ᒪᕐᕈᐊᑎᖅᑐᑎᑦ ᐊᕐᒍᑕᒫᑦ ᐋᖅᑭᑦᑕᐅᓯᒪᔪᓂᑦ 
ᐊᑐᖅᑕᐅᓂᐊᖅᑐᓂᑦ. 

 

ᓄᓇᓕᐸᐅᔭᒃᑯᓐᓄᑦ ᑭᒡᒐᖅᑐᐃᔨ 
ᒪᐃᔭ ᑐᕉᕐᑎᓐ, ᐸᕐᓇᐃᓂᕐᒧᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ ᑎᑎᕋᖅᑎ 

1 ᐅᓂᒃᑲᐅᓯᐅᓂᖓ 

ᑖᓐᓇ ᓄᓇᒧᑦ ᑐᔅᓯᕋᐅᑎᓕᐅᕈᑦ ᑮᓴᐅᔭᓕᐅᕋᓱᐊᖏᑦᑐᓄᑦ ᑲᑐᔾᔨᖃᑎᒌᓄᑦ ᐱᑕᖃᖅᑎᑦᑎᔪᓄᑦ ᓄᓇᒦᓐᓂᖏᕐᒧᑦ 
ᐱᓕᕆᐊᓕᐅᓕᕐᓂᑦ ᐊᒻᒪ ᐱᔪᒪᓂᖃᖅᑐᓂᑦ ᐊᑐᖅᑐᐊᓂᕐᒥᑦ ᓄᓇᓕᐸᐅᔭᒃᑯᑦ ᓄᓇᖏᓐᓂ ᓄᓇᒦᓐᓂᕐᒧᑦ ᐱᓕᕆᕕᒻᒧᑦ. 
ᓇᓗᓇᐃᔭᐃᔪᖅ ᖃᓄᖅ ᐱᓴᓱᐊᓂᕐᒧᑦ 10 ᐊᕐᕌᒍᓄᑦ ᐊᑐᖅᑐᐊᓂᕐᒧᑦ ᓄᓇᓂᑦ ᑖᒃᑯᐊ ᑲᑎᒪᔩᑦ ᓇᓗᓇᐃᖅᓯᒪᔭᐃᑦ ᓈᒻᒪᓐᓂᖃᖅᑐᑎᑦ 
ᑖᒃᑯᓄᖓ ᐱᓕᕆᕕᓐᓄᑦ ᐊᒻᒪ ᓇᓗᓇᐃᔭᐃᔪᑦ ᐊᑐᖅᑕᐅᓂᐊᖅᑐᑦ ᑐᔅᓯᕋᐅᑎᓕᐅᕈᑎᒥᑦ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᑎᒍᑦ. 

ᐱᕙᓪᓕᐊᓂᖓ ᐊᒻᒪ ᖃᓄᐃᑦᑐᒡᒍᑕᐅᓂᖓ ᓇᓗᓇᐃᔭᖅᑕᐅᓯᒪᔪᖅ ᐅᕙᓂ ᑐᑭᒧᐊᖅᑎᑕᐅᔪᑦ ᓄᓇᓕᐸᐅᔭᒃᑯᑦ ᐸᕐᓇᐃᓂᕐᒧᑦ ᐊᒻᒪ 
ᓄᓇᐃᑦ ᓴᓇᓯᒪᓂᖏᑦ, ᐱᖃᓯᐅᑎᓪᓗᑎ ᐸᕐᓴᐃᓂᕐᒧᑦ ᐱᖁᔭᖅ, ᓄᓇᓕᐸᐅᔭᒃᑯᑦ ᐃᖃᓗᐃᑦ ᐸᕐᓇᐅᑎᓪᓗᐊᑕᖓ, ᑭᓪᓕᖃᖅᑎᑦᑎᓂᕐᒧᑦ 
ᒪᓕᒐᕋᓛᑦ, ᐊᒻᒪ ᓄᓇᐃᑦ ᐊᐅᓚᑕᐅᓂᖏᓐᓄᑦ ᒪᓕᒐᕋᓛᑦ. ᑐᕌᒐᕆᔭᖓ ᐃᑲᔪᕐᓗᒍ ᐅᐸᒐᒐᔅᓴᐅᓂᖓᓄᑦ, ᓄᓇᓕᒻᒧᑦ ᐱᔨᑦᑎᖅᑐᖅ 
ᓄᓇᒦᓐᓂᕐᒧᑦ ᐱᓕᕆᐊᓕᐅᓂᕐᒥᑦ ᐱᓯᒪᑦᑎᔨᐅᓯᓐᓈᖅᑐᑎ ᓄᓇᒥᑦ ᐃᓱᒪᒋᔭᖃᑦᑎᐊᓂᒃᑯᑦ ᐊᒻᒪ ᐊᐅᓚᑦᑎᓂᖃᕐᓂᒃᑯᑦ. 

2 ᑭᓲᕙ ᓄᓇᒦᓐᓂᕐᒧᑦ ᐱᓕᕆᕕᒃ? 

ᓄᓇᒦᓐᓂᕐᒧᑦ ᐱᓕᕆᕕᒃ ᒥᑭᔫᔪᖅ, ᓴᓇᔭᐅᓯᒪᐃᓐᓇᖅᑐᖅ ᐅᕝᕙᓘᓐᓃᑦ ᓴᓇᔭᐅᓯᒪᑲᐃᓐᓇᖅᑐᖅ ᐃᑲᔪᖅᑐᓂ ᓄᓇᒦᓐᓂᕐᒧᑦ 
ᐱᓕᕆᐊᓕᐅᓂᕐᒥᑦ ᓲᕐᓗ ᓯᓚᒥ ᐱᓐᖑᐊᓂᕐᒧᑦ, ᐱᖅᑯᓯᓄᑦ ᐱᓕᕆᔭᐅᔪᑦ, ᐱᖅᑯᓯᓄᑦ ᓇᔪᖅᑕᐅᔪᑦ, ᐊᒻᒪ ᐊᔾᔨᐸᓗᖏᑦ ᓄᓇᓕᒻᒧᑦ 
ᐱᔨᑦᑎᖅᑐᓂᑦ ᐊᑐᖅᑕᐅᔪᓂᑦ. ᑖᒃᑯᐊ ᐱᓕᕆᕕᐅᔪᑦ ᖃᓂᒋᔭᖓᓃᒐᒧᑦᑐᑦ ᓄᓇᓕᒻᒧᑦ ᐊᑐᕆᐊᖃᖅᑐᓂᑦ ᐅᕝᕙᓘᓐᓃᑦ 
ᐊᖅᑯᑎᖃᖅᑐᓂᑦ ᐅᐸᒐᔅᓴᐅᓂᖏᓐᓄᑦ ᑖᒃᑯᐊ ᐃᓚᒋᔭᐅᖃᑕᐅᔪᑦ ᐊᕐᕌᒍᖃᑎᒌᖏᑦᑐᓕᒫᑦ ᐊᒻᒪ ᐱᔪᓐᓇᕐᓂᕆᔭᖏᑦ ᐊᑦᑕᓇᖏᑦᑐᒥᑦ 
ᑎᑭᑦᑎᔪᓐᓇᓂᕐᖓᑕ ᓇᔪᖅᑕᐅᔪᒥᑦ.. 

ᑭᓪᓕᖃᖅᑎᑦᑎᓂᕐᒧᑦ ᒪᓕᒐᕋᓛᓂᑦ, ᓄᓇᒦᓐᓂᕐᒧᑦ ᐱᓕᕆᕖᑦ ᑐᕌᖓᑎᑕᐅᔪᑦ ᓇᓗᓇᐃᖅᑕᐅᓯᒪᔪᑦ ᐊᑐᖅᑕᐅᓂᖏᓐᓄᑦ 
ᐱᔪᓐᓇᖅᑎᑕᐅᔪᑦ ᓈᒻᒪᓐᓂᖃᖅᑐᒥ ᓄᓇᖓ/ᒪᑐᐃᖓᓂᖓ ᑭᓪᓕᖏᑦ, ᐳᖅᑐᓛᕆᔪᓐᓇᖅᑐᓂᒋᑦ ᐃᓪᓗᐃᑦ 5 ᒦᑕᐃᑦ ᐊᒻᒪ 
ᐊᖏᓛᕆᔪᓐᓇᖅᑕᖓ ᓇᑎᖓ ᐊᖏᓂᖓ 100 ᑭᑉᐹᕆᑦᑐᑦ ᒥᑕᐃᑦ. ᔾᔨᒋᖏᑕᖏᑦ ᓴᓂᐊᓂ ᐱᓐᖑᐊᓂᕐᒧᑦ ᐃᓗᕋᓛᓂᑦ ᐱᔾᔪᑎᒋᓗᒋᑦ 
ᑎᒍᒥᐊᖅᑕᐅᒻᒪᑕ ᑮᓇᐅᔭᓕᐅᕋᓱᐊᖏᑦᑐᓄᑦ ᑲᑐᔾᔨᖃᑎᒌᓄᑦ, ᐊᑦᑐᐊᓂᖃᒐᒧᑦᑐᑦ ᑮᓇᐅᔭᖃᖅᑎᑕᐅᔪᓄᑦ ᐱᓕᕆᐊᓕᐅᓂᕐᒧᑦ, 
ᐊᒻᒪ ᐱᑕᖃᖅᑎᑦᑎᓇᓱᐊᖅᑐᑎ ᓯᐊᒻᒪᖅᓯᒪᓂᖅᓴᓂᑦ ᓄᓇᓕᒻᒧᑦ ᐃᑲᔫᓯᐊᓂᑦ ᓇᒻᒥᓂᕆᔭᐅᖏᖔᖅᑐᓄᑦ ᐱᓐᖑᐊᓂᐃᕐᒧᑦ 
ᐊᑐᖅᑕᐅᓂᖏᓐᓄᑦ. 

3 ᐱᔪᓐᓇᖅᑎᑕᐅᔪᑦ ᑐᔅᓯᕋᐅᑎᓕᐅᖅᑐᑦ ᐊᒻᒪ ᐊᑐᖅᑕᐅᓂᖏᓐᓄᑦ 

ᐱᔪᓐᓇᖅᑎᑕᐅᔪᑦ ᑐᔅᓯᕋᐅᑎᓕᐅᖅᑐᑦ ᐊᑎᓕᐅᖅᓯᒪᔪᑦ ᑮᓇᐅᔭᓕᐅᖃᓱᐊᖏᑦᑐᑦ ᑲᑐᔾᔨᖃᓯᓯᒌᖑᓪᓗᑎ ᓄᓇᓕᒻᒧᑦ ᐃᑲᔪᖃᑕᖅᑐᑦ 
ᐃᖃᓗᓐᓂ ᓄᓇᒦᓐᓂᕐᒧᑦ ᐱᓕᕆᐊᓕᐅᕐᓂᒃᑯᑦ. ᐱᔪᓐᓇᖅᑎᑕᐅᓗᓂ ᐱᓇᓱᐊᖅᑐᓗᓂ ᐊᑖᓂ ᐅᕙᓂ ᐊᑕᐊᒐᕐᓂᑦ, 
ᑐᔅᓯᕋᐅᑎᓕᐅᖅᑐᖅ ᑎᑭᑕᐃᓐᓇᕆᒋᐊᓕᖏᑦ ᐊᑕᖏᕐᓗᒋᑦ ᐅᑯᐊ ᖃᓄᐃᑦᑐᒡᒍᑕᐅᓂᖏᑦ: 

1. ᐊᑎᓕᐅᖅᓯᒪᓗᓂ ᑮᓇᐅᔭᓕᐅᕋᓱᐊᕐᓇᓂ ᖃᑐᔾᔨᖃᑎᒌᖑᓗᓂ ᐱᐅᔪᒥᑦ ᖃᓄᐃᓕᖓᓂᖃᖅᑐᒥᑦ. 

2. ᐱᑕᖃᖅᑎᑦᑎᓗᓂ ᐱᓕᕿᖁᐊᓕᐅᓂᕐᒥᑦ ᐅᕝᕙᓘᓐᓃᑦ ᐱᔨᑦᑎᖅᑕᓂᑦ ᑐᓂᓯᔪᓂᑦ ᓇᓗᓇᐃᖅᓯᒪᑦᑎᐊᖅᑐᓂᑦ ᓄᓇᒻᒧᑦ 
ᐃᑲᔫᓯᐊᓂᑦ (ᓲᕐᓗ, ᐱᖅᑯᓯᓄᑦ, ᐃᓕᓐᓂᐊᕐᓂᓕᕆᓂᕐᒧᑦ, ᖃᓄᐃᖏᑎᐊᓂᕐᒧᑦ, ᐅᕝᕙᓘᓐᓃᑦ ᐱᓐᖑᐊᓂᕐᒧᑦ 
ᖃᓄᐃᓐᓂᕆᔭᖏᓐᓂ). 

3. ᐱᑕᖃᖅᑎᑦᑎᓗᑎ ᓄᓇᒦᓐᓂᕐᒧᑦ ᐱᓕᕆᐊᓕᐅᓂᕐᒥᑦ ᐅᕝᕙᓘᓐᓃᑦ ᐊᑦᑐᐊᓂᓕᓐᓄᑦ ᐱᔨᑦᑎᖅᑕᓄᑦ ᓈᒻᒪᓐᓂᖃᖅᑐᓂᑦ 
ᑐᑭᖓᓄᑦ ᓄᓇᒦᓐᓂᖏᕐᒧᑦ ᐱᓕᕆᕕᒻᒥᑦ ᑭᓪᓕᖃᖅᑎᑦᑎᓂᕐᒧᑦ ᒪᓕᒐᕋᓛᓂᑦ. 

4. ᑐᔅᓯᕋᕐᓂ ᑐᖅᑕᐅᓂᖓᓄᑦ ᐱᔪᓐᓇᖅᑎᑕᐅᔪᖅ ᐅᕝᕙᓘᓐᓃᑦ ᖃᓄᐃᓐᓂᖃᑎᒋᐊᖃᖅᑐᓂᑦ ᐱᔪᓐᓇᖅᑎᑕᐅᔪᖅ 
ᐊᑐᖅᑎᑕᐅᔪᓐᓇᖅᑐᒥ ᓄᓇᖓᓂ/ᒪᑐᐃᖓᔪᒥ ᑭᓪᓕᖓᓂ.. 

5. ᐱᑕᖃᖏᓪᓗᑎ ᓄᓇᖁᑎᓄᑦ ᑖᒃᓯᓄᑦ, ᐃᓪᓗᒧᑦ ᐱᔨᑦᑎᖅᑕᓄᑦ, ᐊᑐᖅᑐᐊᕈᑎᓄᑦ, ᐅᕝᕙᓘᓐᓃᑦ ᐊᓯᖏᓐᓂ 
ᑮᓇᐅᔭᖃᐅᑎᓂᑦ ᓄᓇᓕᐸᐅᔭᒃᑯᓐᓂ ᐊᖏᔪᒥᑦ ᐊᑭᓕᔅᓴᖃᖅᑐᓂᑦ ᐅᕝᕙᓘᓐᓃᑦ ᐊᓯᐊᒍᑦ ᓈᒻᒪᖏᑦᑐᒥᑦ 
ᖃᓄᐃᓕᖓᓂᖅᑐᓂᑦ. 

6. 6. ᑕᑯᔅᓴᐅᑎᑦᑎᔪᓐᓇᕐᓗᓂ ᑲᑐᔾᔨᖃᑎᒌᖑᓂᕐᒧᑦ ᐱᓕᕆᐊᖃᕈᓐᓇᓂᕐᒧᑦ ᐊᐅᓚᑦᑎᓗᓂ ᓇᔪᖅᑕᐅᔪᒥᑦ ᐊᑦᑕᓇᖏᑦᑐᒥᑦ 
ᐊᒻᒪ ᒪᓕᓐᓂᖃᖅᑐᓂᑦ ᓄᓇᓕᐸᐅᔭᒃᑯᑦ ᒪᓕᒐᕋᓛᖏᓐᓂ ᐊᒻᒪ ᐊᑐᖅᑐᐊᓂᕐᒧᑦ ᖃᓄᐃᓐᓂᕆᒋᐊᓕᖏᓐᓂ. 

4 ᐊᑐᐃᓐᓇᐅᕗᖅ ᓄᓇ 

ᑲᑎᒪᔩᑦ ᓇᓗᓇᐃᖅᓯᓯᒪᔪᑦ ᑎᓴᒪᓂᑦ “ᑐᑦᑕᕕᓪᓗᐊᑕᓂᑦ” ᐅᕝᕙᓘᓐᓃᑦ ᑲᑎᓐᖓᔪᓂᑦ ᓄᓇᖓ/ᒪᑐᐃᖓᔪᑦ ᓄᓇᐃᑦ, ᑕᐃᔭᐃᔪᑦ 
ᑎᑎᕋᖅᑕᐅᓯᒪᔪᑦ ᓇᒦᓐᓂᖏᑦ A, B, C ᐊᒻᒪ D, ᓄᓇᒦᓐᓂᕐᒧᑦ ᐱᓕᕆᕕᐅᔪᑦ ᓈᒻᒪᓐᓂᖃᕈᓐᓇᖅᑐᑎ. ᑕᑯᓗᒍ ᖃᕋᓴᐅᔭᒃᑯᑦ 
ᑐᑭᓯᒋᐊᕐᕕᖓᒍᑦ ᓄᓇᖑᐊᑎᓐᓂ ᐊᑐᕐᓗᒍ ᑐᕌᕈᑎᖓ ᐊᑖᓂ. ᑖᒃᑯᐊ ᑐᑦᑕᕕᓪᓗᐅᑕᔪᑦ ᖃᓂᒋᔭᖓᓃᑦᑐᑦ ᓄᓇᓕᒻᒧᑦ, 
ᖃᓂᒋᔭᖏᓐᓂ ᒫᓐᓇᐅᔪᒥᑦ ᓄᓇᓕᒻᒥ ᖅᑯᑎᖓᓂ, ᖃᓂᒋᖏᑕᖏᓐᓂ ᐃᒪᖃᕐᕕᐅᔪᒥᑦ, ᐊᒻᒪ ᓯᓚᑖᓂ ᓇᒦᓐᓂᖏᓐᓂ ᓂᕆᐅᒋᔭᐅᔪᓂᑦ 
ᐱᔭᐅᔭᕿᐊᖃᓂᐊᖅᑐᓂᑦ ᐊᓯᖏᓐᓄᑦ ᓯᕗᓂᔅᓴᒥ ᐱᕙᓪᓕᐊᑎᑦᑎᓂᕐᒧᑦ ᐅᕝᕙᓘᓐᓃᖅ ᓄᓇᒦᖔᖅᑐᑦ ᐲᔭᖅᑕᐅᓂᖏᓐᓄᑦ. 
ᐃᓗᐊᓃᑦᑐᐃᓐᓇᐅᓪᓗᑎ ᑎᑎᕋᖅᑕᐅᓯᒪᔪᓂᑦ, ᖃᓄᖅᑑᕋᔅᓴᐅᔪᓐᓇᖅᑐᑦ ᐊᑕᐅᓯᒡᒍᑏᑦ ᐱᓕᕆᕖᑦ ᐃᓂᖏᑦ ᓇᒦᓐᓂᕆᔪᓐᓇᖅᑕᖏᑦ. 

ᐊᑐᖅᑎᑕᐅᓂᖏᑦ ᐃᓗᐊᓂ ᑖᒃᑯᓇᓂ ᑎᑎᕋᖅᑕᐅᓯᒪᒧᓂᑦ ᓇᒦᓐᓂᖏᓐᓂ ᖁᓚᓐᓇᐃᖅᓯᖏᑦᑐᑦ ᐊᖏᖅᑕᐅᓂᖏᓐᓄᑦ, ᑭᓯᐊᓂ 
ᑐᑭᖃᖅᑐᖅ ᑐᔅᓯᕋᐅᑎᓕᐊᖑᔪᖅ ᐃᓗᐊᓃᑦᑐᓂ ᓇᒦᓐᓂᖏᖓᓂ ᑖᒃᑯᐊ ᑲᑎᒪᔩᑦ ᐃᑲᔪᓱᖅᓯᒪᔭᖏᓐᓂ ᑖᔅᓱᒧᖓ ᖃᓄᐃᑦᑑᓂᖓᓄ 
ᑐᖅᑕᐅᓂᖓᓄᑦ. ᐊᑐᓂ ᓇᔪᖅᑕᐅᔪᑦ ᕿᒥᕐᕈᔭᐅᓂᐊᖅᑐᑦ ᐃᓛᑰᑕᖅᑎᑕᐅᓗᑎ ᐊᑦᑕᓇᐃᖅᓯᒪᓂᕐᒧᑦ, ᐊᕙᑎᖓᓂ ᓴᐳᒻᒥᑦᑎᓂᕐᒧᑦ, 
ᐊᖅᑯᑎᑦ ᑲᑎᓐᖓᓂᖏᓐᓄᑦ, ᐊᒻᒪ ᑐᕋᔅᓴᐅᓂᖏᓐᓄᑦ ᖃᓂᒋᔭᖏᓐᓃᑦᑐᓄᑦ ᓄᓇᖓᓂ. ᑎᑎᕋᖅᑕᐅᓪᓗᑎ ᑖᒃᑯᐊ ᓇᒦᓐᓂᖏᑦ 
ᓯᕗᓂᐊᒍᑦ, ᓄᓇᓕᐸᐅᔭᒃᑯᑦ ᐃᑲᔪᕈᓐᓇᖅᑐᑦ ᓄᓇᒦᓐᓂᕐᒧᑦ ᐱᓕᕆᖃᐊᓕᐅᓂᕐᒥᑦ ᓴᐳᒻᒥᑦᑎᓯᓐᓈᖅᑐᑎ, ᓴᐃᓕᓇᖅᑐᒥ, 
ᐅᐃᒪᓇᖏᑦᑐᒥᑦ, ᐊᒻᒪ ᖃᓄᐃᓕᖓᓂᕆᔭᖏᓐᓄᑦ ᓄᓇᖓ ᐊᐅᓚᑦᑎᓗᑎ ᐱᓕᕆᕕᐅᓂᐊᖅᑐᑦ ᑲᑎᓐᖓᓗᑎᐊᒻᒪ ᖃᓄᖅ 
ᐊᑦᑐᐊᓂᖃᖃᑦᑕᐅᑎᖃᑎᒌᓐᓂᖏᓐᓄᑦ. 

 

5 ᐱᓇᓱᐊᕐᓗᓂ ᓄᓇᒥᑦ: ᐃᓛᑰᑎᖅᓯᒪᔪᑦ ᐊᑐᖅᑕᐅᒋᐊᓖᑦ ᐱᕙᓪᓕᐊᓂᖓ 

5.1 ᐊᑐᖅᑕᐅᓂᖓ 1 – ᑎᑎᕋᕐᓗᒍ ᑐᔅᓯᕋᐅᑎᑦ 

ᐱᒋᐊᕐᓗᑎ ᓂᕈᐊᕐᓗᑎ ᐱᖔᕈᒪᔭᕐᓂ ᓇᒦᓐᓂᖓ ᐃᓗᐊᓂ ᑎᑎᕋᖅᑕᐅᓯᒪᔪᓂᑦ ᓇᒦᓐᓂᖏᑦ A, B, C, ᐅᕝᕙᓘᓐᓃᑦ D ᑐᕐᓗᒍ 
ᓄᓇᓕᐸᐅᔭᒃᑯᑦ ᖃᕋᓴᐅᔭᒃᑯᑦ ᓄᓇᖑᐊᖓᑦ, ᓂᕈᐊᖅᑎᓪᓗᑎᑦ ᓇᒦᓐᓂᖓᓂ, ᐃᓱᒪᒋᓗᒍ ᐅᐸᒐᔅᓴᐅᓂᖓ ᓄᓇᓕᒻᒥᑦ, ᒫᓐᓇᐅᔪᒥᑦ 
ᓄᓇᓕᒻᒥ ᐱᓲᑎᓄᑦ ᐅᕝᕙᓘᓐᓃᑦ ᐱᓱᕝᕕᓄᑦ ᐊᖅᑯᑎᖏᓐᓂ, ᐃᒪᖃᕐᕕᐅᔪᒧᑦ ᓴᐳᒻᒥᔭᐅᓂᖓᓄᑦ ᑭᓪᓕᖏᑦ, ᓄᓇᖓ ᐊᒻᒪ ᓯᕕᖓᓂᖓ, 
ᐊᒻᒪ ᖃᓄᖅ ᐊᑐᕐᓂᕆᔭᐃᑦ ᓈᒻᒪᓂᐊᕐᒪᖔᖅ ᖃᓂᒋᔭᖓᓃᑦᑐᖓᓄ ᓄᓇᖓᓄ. 

ᖃᕋᓴᐅᔭᒃᑯᑦ ᑐᔅᓯᕋᐅᑎᓕᐅᕈᑦ ᑕᑕᑎᕆᐊᓕᒃ ᐱᔪᒪᓂᖃᓂᐊᖅᑐᑦ ᐅᑯᓂᖓ ᑐᑭᓯᒋᐊᕈᑎᓂᑦ, ᑕᐃᒪᐃᓐᓂᖓᓄᑦ ᓯᕗᓂᐊᒍᑦ 
ᐊᑐᐃᓐᓇᕈᖅᑎᓪᓗᒋᑦ: 

P40TB1#y1

ᖃᕋᓴᐅᔭᒃᑯᑦ ᓄᓇᖑᐊᖅ: ᓄᓇᒦᓐᓂᕐᒧᑦ ᐱᓕᕆᕕᒻᒧᑦ ᓇᒦᓐᓂᖏᑦ  ↗ 

https://felt.com/map/On-the-Land-Facilities-Areas-aullaaqsimavviit-naasainirmut-inigijaujut-uFDloVw4TuOoJBlt4UqcvA?share=1&loc=63.76384,-68.50765,12.59z
https://felt.com/map/On-the-Land-Facilities-Areas-aullaaqsimavviit-naasainirmut-inigijaujut-uFDloVw4TuOoJBlt4UqcvA?share=1&loc=63.76384,-68.50765,12.59z

1. ᑲᑐᔾᔨᖃᑎᒌᒧᑦ ᑐᑭᓯᒋᐊᕈᑎᖏᑦ: ᒪᓕᒐᖅᑎᒍᑦ ᐊᑎᖓ, ᑎᑎᖅᑲᓂᐊᕐᕕᒃᑯᑦ ᑐᕌᕈᑎᖓ, ᑐᑭᓯᒋᐊᕕᐅᖅᑳᕈᓐᓇᖅᑐᖅ, 
ᓇᓗᓇᐃᖅᓯᒍᑎ ᑮᓇᐅᔭᓕᐅᕋᓱᐊᓇᓂ ᖃᓄᐃᓕᖓᓂᖓ, ᐊᒻᒪ ᓇᐃᑦᑐᒥᑦ ᓇᓗᓇᐃᔭᖅᓯᒪᓂᖏᑦ ᐃᕝᕕᑦ ᑐᕌᒐᖏᓐᓂ ᐊᒻᒪ 
ᐱᓕᕆᐊᖏᓐᓂ. 

2. ᓇᓗᓇᐃᖅᓯᓂᕐᒧᑦ ᐱᐅᔪᒥᑦ ᖃᓄᐃᓕᖓᓂᖃᓂᕐᒧᑦ: ᓂᒃᑳᑦ ᐊᖏᔪᓂᑦ ᐊᑭᓕᔅᓴᖃᕐᓇᑎᑦ ᐅᕝᕙᓘᓐᓃᑦ 
ᐋᖅᑭᑦᑕᐅᓯᒪᖏᑦᑐᓂᑦ ᒪᓕᓐᓂᖃᓂᕐᒧᑦ ᐃᓱᒫᓘᑕᐅᔪᓂᑦ ᓄᓇᓕᐸᐅᔭᒃᑯᓐᓄᑦ, ᐊᒻᒪ ᑲᑐᔾᔨᖃᑎᒌᖑᔪᖅ ᐱᐅᔪᒦᑦᑐᓂ 
ᖃᓄᐃᓕᖓᓂᖓ ᐊᑦᑕᐊᓂᓕᓐᓄᑦ ᐊᑎᓕᐅᕐᕕᓄᑦ. 

3. ᓇᒦᓐᓂᖓ ᐱᔪᒪᓂᕆᔭᐅᔪᖅ: ᑎᑎᖅᑐᒐᖅᓯᒪᔪᖅ ᐅᕝᕙᓘᓐᓃᑦ ᑎᑎᕋᖅᓯᒪᔪᖅᑕᓖᑦ ᓄᓇᖑᐊᖅ ᑕᑯᔅᓴᐅᑎᑦᑎᔪᖅ ᐃᕝᕕᑦ 
ᐱᖔᕈᒪᔭᖓᓂ ᐱᓕᕆᕕᒻᒥᑦ ᓇᒦᓐᓂᖓ ᐃᓗᐊᓂ ᑎᑎᕋᖅᑕᐅᓯᒪᔪᓂᑦ ᓇᒦᓐᓂᖓ, ᖃᓂᒋᔭᖓ ᐊᖏᔫᓂᕆᔪᓐᓇᖅᑕᖓ, 
ᐅᐸᒐᔅᓴᐅᓂᖓᓄᑦ ᐊᖅᑯᑎᖓ, ᐊᒻᒪ ᖃᓄᐃᓘᖃᑦᑕᐅᑎᓂᖓ ᒫᓐᓇᐅᔪᒥᑦ ᐊᖅᑯᑎᓄᑦ ᐊᒻᒪ ᖃᓂᒋᕙᖏᓐᓃᑦᑐᓄᑦ 
ᖃᓄᐃᓕᖓᓂᖏᓐᓄᑦ. 

4. ᓇᓗᓇᐃᔭᖅᓯᒪᓂᖏᑦ ᑐᔅᓯᕌᖑᒧᓂᑦ ᓴᓇᓯᒪᔪᓂᑦ ᐊᒻᒪ ᐱᓕᕆᔭᐅᔪᓂᑦ: ᐃᓪᓗᒧᑦ ᐊᖏᓂᖓ (ᑎᓯᒪᔪᑦ 100 m²), ᐳᖅᑐᓂᖓ 
(ᑎᑭᓯᒪᔪᑦ 5 m), ᖃᓄᐃᑦᑑᓂᖓ ᓴᓇᓯᒪᔪᖅ, ᐊᕐᕌᒍ ᐃᓚᖓᓂ ᐅᕝᕙᓘᓐᓃᑦ ᐊᕐᕌᒍᓕᒫᒧᑦ ᐊᑐᖅᑕᐅᓂᖓ, ᓂᕆᐅᒋᔭᐅᔪᑦ 
ᐊᑐᖃᑦᑕᓂᐊᖅᑐᑦ, ᐊᒻᒪ ᖃᓄᐃᑦᑐᑐᐃᓐᓇᐃᑦ ᐅᖅᓱᐊᓗᓐᓄᑦ ᐅᕝᕙᓘᓐᓃᑦ ᑐᖅᑯᐃᓂᕐᒧᑦ ᐱᔭᐅᔭᕿᐊᓖᑦ. 

5. ᑭᓪᓕᖃᖅᑎᑦᑎᓂᕐᒧᑦ ᒪᓕᓐᓂᖃᓂᕐᒧᑦ: ᓇᐃᑦᑐᒥᑦ ᓇᓗᓇᐃᔭᐃᓂᖃᖅᑐᑦ ᖃᓄᖅ ᑐᔅᓯᕌᖑᔪᖅ ᐊᑐᖅᑕᐅᓂᖓᓄᑦ 
ᑎᑭᑦᑎᓪᓗᓂ ᑐᑭᖓᓂ ᓄᓇᒦᓐᓂᕐᒧᑦ ᐱᓕᕆᕕᒃ ᐊᒻᒪ ᓇᒻᒫᓐᓂᖃᖅᑐᓂ ᐱᔪᓐᓇᖅᑎᑕᐅᔪᓂᑦ ᐅᕝᕙᓘᓐᓃᑦ 
ᖃᓄᐃᓐᓂᖃᕆᐊᖃᖅᑎᑕᐅᔪᓂᑦ ᐊᑐᖅᑕᐅᓂᖓᓄᑦ ᐊᑐᖅᑎᑕᐅᔪᓐᓇᖅᑐᒥ ᓄᓇᖓ/ᒪᑐᐃᖓᔪᖅ ᓇᒦᓐᓂᖓ ᑭᓪᓕᖓ. 

6. ᓄᓇᓕᒻᒧᑦ ᐃᑲᔫᓯᐊᑦ ᐊᒻᒪ ᐱᓕᕆᐊᓕᐅᓂᕐᒧᑦ: ᐱᓕᕆᑯᐅᔪᖅ ᑭᓇᒃᑯᓐᓂ ᐱᔨᑦᑎᓂᐊᖅᑲ, ᖃᓄᐃᑦᑑᓂᖓ ᐊᒻᒪ 
ᖃᑦᑎᐊᖅᑎᖃᑦᑕᕐᓂᖏᑦ ᓄᓇᒦᓐᓂᕐᒧᑦ ᐱᓕᕆᔭᐅᔪᑦ, ᖃᓄᖅ ᐱᓕᕆᕕᐅᔪᖅ ᓯᕗᒧᒋᐊᖅᑎᑦᑎᓂᖓᓄᑦ ᐱᖅᑯᓯᓂᑦ, 
ᐃᓕᓐᓂᐊᕐᓂᓕᕆᓂᕐᒧᑦ, ᖃᓄᐃᖏᑎᐊᓂᕐᒧᑦ, ᐅᕝᕙᓘᓐᓃᑦ ᐱᓐᖑᐊᓂᕐᒧᑦ ᑐᕌᒐᖏᓐᓂᓂ, ᐊᒻᒪ ᓱᒻᒪᑦ ᑐᔅᓯᕌᖑᔪᖅ 
ᓇᒦᓐᓂᖓ ᐱᒻᒪᕆᐅᓂᖓᓄᑦ ᐃᕝᕕᑦ ᐱᓕᕆᐊᓕᐅᕐᓂᖓᓄᑦ. 

7. ᐅᐸᒐᔅᓴᐅᓂᖓᓄᑦ ᐊᒻᒪ ᐱᔨᑦᑎᖅᑕᐅᓂᖓᓄᑦ ᐃᓱᒪᒋᔭᐅᔪᑦ: ᖃᓄᖅ ᐃᓚᒋᒋᔭᐅᖃᑕᐅᔪᑦ ᑎᑭᑦᑎᓂᐊᖅᑲᑦ ᓇᔪᖅᑕᐅᔪᒧᑦ 
(ᐊᑐᕆᐊᒃᑯᑦ/ᐱᓲᑎᒃᑯᑦ/ᐊᖅᑯᑎᒃᑯᑦ), ᐃᖏᕋᔾᔪᑏᑦ ᓇᒥ ᐃᓂᖃᓂᐊᖅᑲᑦ ᐅᕝᕙᓘᓐᓃᑦ ᓄᖅᑲᖓᑎᑕᐅᓗᑎ, ᐊᒻᒪ 
ᖁᕝᕙᓯᑦᑐᒥᑦ ᐅᐸᒐᒡᓴᐅᓂᖓ ᐃᒥᖅ, ᐃᒥᖅ ᐊᑐᕇᖅᓯᒪᔪᖅ, ᐊᒻᒪ ᐅᖅᓱᐊᓗᐃᑦ ᐊᐅᓚᑕᐅᓂᖏᓐᓄᑦ ᐊᕙᑎᐊᓂ 
ᐊᑦᑐᐊᓂᖃᓗᐊᕐᔭᐃᑎᑦᑎᔪᑦ ᐊᒻᒪ ᐊᑐᖅᑕᐅᑦᑕᐃᓕᒪᓪᓗᓂ ᐃᒪᖃᕐᕕᐅᔪᒥᑦ. 

5.2 ᐊᑐᖅᑕᐅᓂᖓ 2 – ᑐᓂᓯᓗᓂ ᐊᕐᕌᒍᒥ ᐃᓗᐊᓂ ᐱᔭᐅᖃᑦᑕᑎᓪᓗᒋᑦ 

ᒪᕐᕉᔫᒃ ᐱᔭᐅᖃᑦᑕᕐᕕᖏᑦ ᐊᑐᓂ ᐊᕐᕌᒍᓄᑦ: ᑐᔅᓯᕋᐅᑏᑦ ᐱᔭᐅᔪᑦ ᒪᐃ 1 ᐃᓱᒪᒋᔭᐅᔪᑦ ᐊᐅᔭᕈᓚᐅᖅᑎᓐᓇᒍ, ᐊᒻᒪ ᑐᔅᓯᕋᐅᑏᑦ 
ᐱᔭᐅᔪᑦ ᑎᓯᐱᕆᒥ 1 ᐃᓱᒪᒋᔭᐅᔪᑦ ᐅᑭᐅᖑᓚᐅᖅᑎᓐᓇᒍ. ᑐᔅᓯᕋᐅᑏᑦ ᐱᔭᐅᔪᑦ ᑭᖑᓂᐊᒍᑦ ᕿᓱᓕᕝᕕᖏᓐᓂ ᐅᓪᓗᖏᓐᓂ 
ᓅᑦᑕᐅᓂᐊᖅᑐᑦ ᑭᖑᓪᓕᕐᒧᑦ ᐱᔭᐅᕕᒋᕕᒋᔭᖏᓐᓄᑦ. 

ᑐᓂᓗᒋᑦ ᑐᔅᓯᖃᐅᑏᑦ ᖃᕋᓴᐅᔭᒃᑯᑦ ᐅᕙᓂ plan.iqaluit.ca. ᐃᖅᑲᓇᐃᔭᖅᑏᑦ ᕿᒥᕐᕈᓂᖅᑕᖏᑦ ᑐᓂᔭᐅᔪᑦ ᐱᔭᕇᖅᓯᒪᓂᖏᓐᓄᑦ 
ᐊᒻᒪ ᐱᔪᓐᓇᖅᑎᑕᐅᓂᖏᓐᓄᑦ ᐊᒻᒪ ᑲᑎᖅᓱᐃᓗᑎ ᐅᓂᒃ ᑳᓂᑦ ᐊᑐᓕᖁᔭᐅᔪᓂᑦ ᐸᕐᓇᐃᓂᕐᒧᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ 
ᑲᑎᒪᔨᕋᓛᓄᑦ. 

5.3 ᐊᑐᖅᑕᐅᓂᖓ 3 – ᑲᑎᒪᔨᕋᓛᑦ ᕿᒥᕐᕈᓂᖏᑦ ᐊᒻᒪ ᑐᔅᓯᕋᐅᑎᓕᐅᖅᑐᖅ ᑐᓂᔭᖏᑦ 

ᐱᔪᓐᓇᖅᑎᑕᐅᔪᑦ ᑐᔅᓯᖃᐅᓰᑏᑦ ᑐᓂᔭᐅᓂᐊᖅᑐᑦ ᐸᕐᓇᐃᓂᕐᒧᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᓱᑦ ᑲᑎᒪᔨᕋᓛᓄᑦ. ᐃᖅᑲᓇᐃᔭᖅᑏᑦ 
ᓇᓗᓇᐃᔭᐃᓂᐊᖅᑐᑦ ᑐᔅᓯᕌᖑᔪᒥᑦ ᓇᒦᓐᓂᖓᓄᑦ, ᓴᓇᓯᒪᔪᑦ, ᐱᓕᕆᐊᓕᐅᓂᕐᒧᑦ, ᓄᓇᓕᒻᒧᑦ ᐃᑲᔫᓯᐊᓄᑦ, ᐊᒻᒪ 
ᑭᓪᓕᖃᖅᑎᑦᑎᓂᕐᒧᑦ ᒪᓕᓐᓂᖃᓂᕐᒧᑦ ᐊᑐᓂ ᑐᔅᓯᕋᐅᑎᓕᐅᕈᑎᓄᑦ. 

ᑲᑐᔾᔨᖃᑎᒌᒋᔭᐃᑦ ᐅᐸᖃᑕᐅᖁᔭᐅᒍᓐᓇᖅᑐᖅ ᑲᑎᒪᔨᕋᓛᑦ ᑲᑎᒪᓂᖏᓐᓄᑦ ᓇᐃᑦᑐᒥᑦ ᑐᓂᓯᓗᑎᐊᒻᒪ ᑭᐅᓗᑎ ᐊᐱᖅᑯᑎᓂᑦ. ᑖᓐᓇ 
ᐱᕕᔅᓴᖃᕐᕕᔅᓴᐅᔪᖅ ᓇᓗᓇᐃᔭᐃᓗᓂ ᓱᒻᒪᑦ ᓂᕈᐊᖅᑕᐅᓯᒪᔪᖅ ᓇᒦᓐᓂᖓ ᐱᒻᒪᕿᐅᓂᖓᓄᑦ, ᖃᓄᖅ ᐱᓕᕆᐊᓕᐅᕐᓂᕆᔭᐃᑦ 
ᐊᐅᓚᓂᖃᓂᐊᕐᒪᖔᖅ, ᐊᒻᒪ ᖃᓄᖅ ᓴᐳᒻᒥᓂᐊᕐᒪᖔᖅᐱᒋᑦ ᖃᓂᒋᔭᖏᓐᓃᑦᑐᑦ ᓄᓇᖓ ᐊᒻᒪ ᐃᑉᐱᒋᑦᑎᐊᕐᓗᒋᑦ ᐊᓯᖏᑦ 
ᐊᑐᖃᑦᑕᖅᑐᑦ ᓇᒦᓐᓂᕆᔭᖓᓂ. 

5.4 ᐊᑐᖅᑕᐅᓂᖓ 4 – ᐊᑎᓕᐅᕐᓗᒍ ᐊᑐᖅᑐᐊᕈᑏᑦ 

ᑲᑎᒪᔨᕋᓛᑦ ᐊᑐᓕᖁᔨᒍᑎ ᑐᔅᓯᕋᐅᑎᓕᐅᕈᑏᑦ ᐊᖏᖅᑕᑕᐅᓗᓂ, ᑲᑎᒪᔩᑦ ᐊᖏᖅᓯᒋᐊᖃᓂᐊᖅᑐᑦ ᓄᓇᖓ ᐊᐅᓪᓛᖅᑕᐅᓂᖓᓄᑦ 
ᒪ+ᓕᒐᕋᓛᒥᑦ ᐊᒻᒪ ᑎᑎᖅᑐᒐᖅᓯᒪᔪᓂᑦ ᐊᑐᖅᑐᐊᓂᕐᒧᑦ. ᐊᖏᖅᑕᐃᓐᓇᐅᒍᑎ, ᓄᓇᓕᐸᐅᔭᒃᑯᑦ ᑐᓂᓯᒍᒪᓂᐊᖅᑐᑦ ᐃᕝᕕᑦ 
ᑲᑐᔾᔨᖃᑎᒌᖓᓂ ᐊᑐᖅᑐᐊᕈᑎᒥᑦ ᐊᑎᓕᐅᖅᑕᐅᓗᓂ. ᓄᓇᒦᓐᓂᕐᒧᑦ ᐱᓕᕆᕕᓐᓄᑦ, ᐊᑐᖅᑐᐊᕈᑦ ᐅᓇᐅᒐᔪᓐᓂᐊᖅᑐᖅ: 

1. ᐊᑐᕐᓗᓂ ᐊᑐᖅᑐᐊᕈᑎᐅᒐᒧᑦᑐᒥ ᓴᓇᓯᒪᓂᖓᓂ 10 ᐊᕐᕌᒍᓄᑦ ᐊᑯᓂᐅᓂᖃᖅᑐᓄᑦ. 

2. ᐋᖅᑭᔅᓯᓗᓂ ᐊᕐᕌᒍᑕᒫᑦ ᐊᑐᖅᑐᐊᓂᕐᒧᑦ ᐊᑐᖅᑐᐊᕈᑎᓄᑦ ᑐᓐᖓᕕᖏᑦ ᐊᑐᖅᑕᐅᕙᑦᑐᖅ ᐊᑕᐅᓯᖅ ᑭᑉᐹᕆᑦᑐᖅ ᒦᑕ 
ᓄᓇ ᑮᓇᐅᔭᑐᕐᓂᖓ, ᐊᕐᕌᒍᑕᒫᑦ ᐊᑭᓕᕆᐊᖃᕐᓗᓂ ᐊᑯᓐᓂᖏᓐᓂ 1.5% ᐊᒻᒪ 3.5% ᑲᑎᑦᑐᒍ ᓄᓇᖓ ᑮᓇᐅᔭᑐᕐᓂᖓ 
ᑮᓇᐅᔭᓕᐅᕋᓱᖏᑦᑐᓄᑦ ᐊᑐᖅᑐᐊᖅᑐᓄᑦ (ᑕᑯᓗᒋᑦ ᐊᑭᖏᓐᓄᑦ ᐃᓚᖓ 6). 

3. ᓇᓗᓇᐃᔭᕐᓗᒋᑦ ᐱᔪᓐᓇᖅᑎᑕᐅᔪᖅ ᐊᑐᖅᑕᐅᔪᓄᑦ, ᓴᓇᔭᐅᓂᖓᓄᑦ ᖃᖓᒃᑰᓂᖏᓐᓄᑦ, ᐊᕙᑎᓕᕆᓂᕐᒧᑦ ᐊᒻᒪ 
ᐱᓯᒪᑦᑎᔨᒡᐅᓂᕐᒧᑦ ᐱᑕᖃᕆᐊᖃᖅᑎᑕᐅᔪᑦ, ᐊᒻᒪ ᖃᓄᐃᑦᑐᑐᐃᓐᓇᐃᑦ ᓯᖏᑦ ᖃᓄᐃᓐᓂᕆᒋᐊᓕᖏᑦ. ᕿᒥᕐᕈᑎᐊᕐᓗᒋᑦ 
ᑖᒃᑯᐊ ᖃᓄᐃᓐᓂᕆᒋᐊᓕᖏᑦ ᐊᑎᓕᐅᓚᐅᖅᑎᓐᓇᑎᑦ. 

5.5 ᐊᑐᖅᑕᐅᓂᖓ 5 – ᐱᓇᓱᐊᕐᓗᑎ ᐱᕙᓕᐊᑎᑦᑎᓂᕐᒧᑦ ᐱᔪᓐᓇᐅᒻᒥᑦ 

ᐊᑐᖅᑐᐊᕈᑦ ᐅᑎᓕᐅᖅᑕᐅᓯᒪᓕᑐᐊᕈᓂ, ᐱᔭᕈᕆᐊᖃᖅᑐᑎᑦ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᒻᒥᑦ ᓴᓇᓚᐅᖅᑎᓐᓇᑎᑦ ᐃᓪᓗᓂᑦ 
ᐅᕝᕙᓘᓐᓃᑦ ᓴᓇᓯᒪᔪᓂᑦ. ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓴᐅᑎᑖᕋᓱᐊᕈᑦ ᐱᖃᓯᐅᔾᔨᓂᐊᖅᑐᖅ: 

1. ᐱᔭᕇᖅᓯᒪᔪᖅ ᑐᒡᓯᕋᐅᑎᓕᐅᕈᑦ ᑕᑕᑎᕆᐊᓕᒃ ᐊᒻᒪ ᐊᑐᖅᑎᑕᐅᔪᓐᓇᖅᑐᑦ ᐊᑭᖏᑦ. 

2. ᓇᔪᖅᑕᐅᔪᒧᑦ ᐸᕐᓇᐅᑦ ᑕᑯᔅᓴᐅᑎᑦᑎᔪᑦ ᓄᓇᖁᑎᒧᑦ ᑭᓪᓕᖏᓐᓂ, ᐃᓪᓗᒧᑦ ᐃᓂᖓ, ᐅᖓᓯᓐᓂᖏᑦ, ᐅᐸᒐᔅᓴᐅᓂᖓᓄᑦ 
ᐊᖅᑯᑎᖏᑦ, ᐊᖅᑯᑏᑦ, ᑰᕝᕕᖏᑦ, ᐅᖅᓱᓗᓐᓄᑦ ᐊᒻᒪ ᐅᖅᓱᐊᓗᖃᐅᑎᓄᑦ ᓇᒦᓐᓂᖏᑦ, ᐊᒻᒪ ᐊᑦᑕᑯᓂᑦ ᐊᐅᓚᑦᑎᓂᕐᒧᑦ 
ᓇᒦᓐᓂᖏᑦ. 

3. ᖁᕝᕙᓯᓐᓂᖓᓄ ᑎᑎᖅᑐᒐᖅᓯᒪᔪᑦ ᑕᑯᔅᓴᐅᑎᑦᑎᔪᑦ ᐃᓪᓗᒥ ᐳᖅᑐᓂᖓ, ᖁ−ᕙᓯᓐᓂᖓ ᓄᓇᒧᑦ ᖁᕝᕙᕆᐊᖅᑎᑕᐅᓯᒪᒍᓂ, 
ᐊᒻᒪ ᓯᓚᑖᓃᑦᑐᑦ ᓱᓇᒃᑯᑖᑦ. 

4. ᓇᑎᖓᓄᑦ ᐸᐸᕐᓇᐅᑦ ᑕᑯᔅᓴᐅᑎᑦᑎᔪᖅ ᐃᓗᓂ ᐃᓕᓯᒪᓂᖓ ᐊᒻᒪ ᑲᑎᑦᑐᒋᑦ ᓇᑎᖓᓄᑦ ᐊᖏᓂᖓ (ᑎᑭᓯᒪᔪᖅ 100 m²). 

ᐃᓚᖏᓐᓂ, ᐃᓚᒍᑕᖏᑦ ᑐᑭᓯᒋᕈᑏᑦ ᓲᕐᓗ ᑰᕝᕕᖏᓐᓄᑦ, ᐊᕙᑎᖓᓄᑦ, ᐅᕝᕙᓘᓐᓃᑦ ᐅᐸᒐᔅᓴᐅᓂᖓᓄᑦ ᓇᓗᓇᐃᔭᖅᓯᒪᓂᖏᑦ 
ᑐᔅᓯᕌᖑᔪᓐᓇᖅᑐᑦ. ᐱᕙᓪᓕᐊᑎᑦᑎᓂᕐᒧᑦ ᐃᖅᑲᓇᐃᔭᖅᑎ ᕿᒥᕐᕈᓂᐊᖅᑕᖓ ᑐᔅᓯᕋᐅᑎᓕᐅᕈᑎᑦ ᓇᓗᓇᐃᕐᓗᒍ 
ᒪᓕᓐᓂᖃᕐᓂᖃᕐᓂᖓᓄᑦ ᑭᓪᓕᖃᖅᑎᑦᑎᓂᕐᒧᑦ ᒪᓕᒐᕋᓛᓂᑦ, ᐸᕐᓇᐅᑎᓪᓗᐊᑕᒥᑦ, ᐊᒻᒪ ᖃᓄᐃᓐᓂᕆᒋᐊᓕᖏᓐᓂ ᐃᕝᕕᑦ 
ᐊᑐᖅᑐᐊᕈᑎᖓᓂ. ᐃᓪᓗᓕᐅᕐᓂᖅ ᑭᓯᐊᓂ ᐱᒋᐊᕈᓐᓇᖅᑐᖅ ᐱᕙᓪᓕᐊᑎᑦᑎᓂᕐᒧᑦ ᐱᔪᓐᓇᐅᑦ ᐊᖏᖅᑕᑲᐅᓯᒪᓕᕈᓂ ᐊᒻᒪ 
ᑐᓂᔭᐅᓯᒪᓗᓂ. 



6 

 

6 ᐊᑐᑦᑐᐊᓂᕐᒧᑦ ᐊᑯᓂᐅᓂᖏᑦ ᐊᒻᒪ ᐊᑭᖏᑦ ᐋᖅᑭᑦᑕᐅᓂᖏᑦ 

ᓄᓇᒦᓐᓂᕐᒧᑦ ᐱᓕᕆᕖᑦ ᐊᑐᖅᑐᐊᖅᑕᐅᒐᒧᑦᑐᑦ ᐊᑐᖅᑐᑎ ᐊᑐᖅᑐᐊᕈᑎᐅᒐᒧᑦᑐᓂᑦ 10 ᐊᕐᕌᒍᓄᑦ ᐊᑯᓂᐅᓂᖃᖅᑐᓂᑦ. ᑖᓐᓇ 
ᐊᑐᖅᑕᐅᓂᖓ ᐊᑦᑎᓪᓕᒋᐊᖅᑎᑦᑎᔪᖅ ᐊᑭᒋᒋᐊᓐᖓᖅᑕᖏᓐᓄᑦ ᑮᓇᐅᔭᓕᐅᕋᓱᐊᖏᑦᑐᓄᑦ ᑲᑐᔾᔨᖃᑎᒌᓄᑦ ᐱᔪᓐᓇᑎᑦᑎᓪᓗᑎ 
ᓄᓇᓕᐸᐅᔭᒃᑯᓐᓂ ᐱᓯᒪᑦᑎᓗᑎ ᐊᔾᔨᖓᓂ ᓄᓇᖓᓂ ᐊᒻᒪ ᐊᐅᓚᑦᑎᓗᑎ ᐊᑯᓂᐅᔪᒧᑦ ᐊᑐᖅᑕᐅᓂᖓᓄᑦ ᓇᓕᒧᓐᓂᖃᖅᑐᒥ 
ᓄᓇᓕᒻᒧᑦ ᐸᕐᓇᐅᑎᓂᑦ. ᓄᑕᐅᓐᖑᖅᑎᑕᐅᓂᖏᑦ ᐅᕝᕙᓘᓐᓃᑦ ᐅᖓᕐᕙᕆᐊᖅᑕᐅᓂᖏᑦ ᐊᑐᖅᑐᐊᕈᑏᑦ ᐃᓱᐊᓂ ᐊᑯᓂᐅᓂᖓᓂ 
ᓴᖅᑭᖅᑕᐅᑎᒋᖏᑦᑐᑦ ᐊᒻᒪ ᑐᓐᖓᓂᖃᓂᐊᖅᑐᑦ ᑲᑎᒪᔩᑦ ᑐᐊᒐᖏᓐᓄᑦ, ᖃᓄᐃᓘᖅᑕᐅᔪᓂᑦ ᐊᑖᓂ ᐊᑐᖅᑐᐊᕈᒻᒥᑦ, ᐊᒻᒪ 
ᒪᓕᓐᓂᖃᓂᕐᒧᑦ ᓄᓇᓕᐸᐅᔭᒃᑯᑦ ᒪᓕᕋᓛᖏᓐᓂᑦ. 

ᐊᕐᕌᒍᑕᒫᑦ ᑐᖅᑐᐊᓂᕐᒧᑦ ᐋᖅᑭᑦᑕᐅᔪᖅ ᐳᓴᓐᑎᐅᓪᓗᓂ ᓄᓇᖓᓄ ᑮᓇᐅᔭᑐᕐᓂᖓᓄᑦ, ᐊᑯᓐᓂᖓᓂᐅᒐᔪᑦᑐᑦ 1.5% ᐊᒻᒪ 3.5% 
ᑲᑎᑦᑐᒋᑦ ᓄᓇᖓ ᑮᓇᐅᔭᑐᕐᓂᖓ ᑮᓇᐅᔭᓕᐅᕋᓱᐊᖏᑦᑐᓄᑦ ᑲᑐᔾᔨᖃᑎᒌᓄᑦ, ᐊᑐᖅᑐᑎ ᐊᑕᐅᓯᖅ ᑭᑉᐹᕆᑦᑐᖅ ᒦᑕ ᓄᓇᖓ 
ᑮᓇᐅᔭᑐᕐᓂᖏᑦ. ᑖᒃᑯᐊᓪᓗᐊᑦ ᐊᑐᖅᑐᐊᕈᑎᑦ, ᐅᑯᓂᐅᓂᖓ, ᐊᒻᒪ ᖃᓄᐃᓐᓂᕆᒋᐊᓕᖏᑦ ᓇᓗᓇᐃᖅᑕᐅᓂᐊᖅᑐᑦ ᐃᕝᕕᑦ 
ᐊᑐᖅᑐᐊᕈᑎᖓᓂ ᐊᒻᒪ ᐊᑦᑐᐊᓂᓕᓐᓄᑦ ᓄᓇᐃᑦ ᐊᐅᓪᓛᖅᑕᐅᓂᖏᓐᓄᑦ ᒪᓕᒐᕋᓛᑦ. ᐅᖓᓯᓐᓂᖅᓴᒦᑦᑐᓄᑦ ᓇᒦᓐᓂᖏᓐᓄᑦ 
ᐱᑎᑕᐅᓂᐊᖅᑐᑦ ᐊᑦᑎᓂᖅᓴᒥ ᐊᑭᖏᓐᓂ. 

ᐊᑭᖏᓐᓄ ᐋᖅᑭᑦᑕᐅᓂᖏᓐᓄᑦ ᑎᑎᕋᖅᓯᒪᔪᑦ: 

 ᓄᓇᖓ ᑮᓴᐅᔭᑐᕐᓂᖓ ᐅᖓᓯᑦᑐᒦᓐᓂᖏᓐᓄᑦ ᓇᒦᓐᓂᖏᑦ 
(1.5%) 

ᐊᑐᕆᐊᒧᑦ ᐊᑦᑐᐊᓂᖃᕐᓂᖓ 
(3.5%) 

ᐊᑭᖓ ᐋᖅᑭᑦᑕᐅᓂᖓ $20/m2 $300 $700 

ᓄᓇᖁᑎᐅᒐᒧᑦᑐᖅ (600 m2) $12,000 $180/ᐊᕐᕌᒍ $420/ᐊᕐᕌᒍ 
 

7 ᐅᖃᒃᓯᒪᓂᖏᑦ ᒪᓕᒃᑕᐅᖁᔭᐅᔪᓪᓗ 

1. ᑐᓂᓯᓂᖅ ᑐᔅᓯᕋᐅᑎᓕᐅᕈᑎᒥᑦ ᐊᑖᓂ ᑕᕝᓂ ᐊᑐᐊᒐᕐᒥ ᖁᓚᓐᓇᐃᖅᓯᖏᑦᑐᖅ ᓄᓇᐅᔪᖅ ᑐᓂᔭᐅᓂᐊᖅᑐᓂ; ᑲᑎᒪᔩᑦ 
ᐊᖏᖅᓯᒍᓐᓴᖅᑐᖅ, ᐋᖅᑭᒋᐊᖅᓯᒍᓐᓇᖅᑐᑦ, ᐅᕝᕙᓘᓐᓃᑦ ᐋᒡᒑᖅᓯᔪᓐᓇᖅᑐᑦ ᖃᓄᐃᑦᑐᐃᓐᓇᓴᕐᓂ ᑐᔅᓯᕋᐅᑎᓂᑦ ᐃᒻᒥᓂᒃ 
ᐃᓱᒪᖅᓱᕐᓗᑎ. 

2. ᑲᑎᒪᔩᑦ ᑲᔪᓯᑎᑦᑎᖏᓐᓈᕈᓐᓇᖅᑐᑦ ᓄᓇᒥᑦ ᐊᐅᓪᓛᖅᑕᐅᓂᖓᓄᑦ ᐅᕝᕙᓘᓐᓃᑦ ᓄᖅᑲᑎᓪᓗᒍ ᐅᕝᕙᓘᓐᓃᑦ ᐋᖅᑭᒋᐊᕐᓗᒍ 
ᓄᓇᒥᑦ ᐊᐅᓪᓛᑎᑦᑎᓂᕐᒧᑦ ᒪᓕᒐᕋᓛᓂᑦ ᐅᕝᕙᓘᓐᓃᑦ ᐊᑐᖅᑐᐊᕈᑎᒥᑦ, ᐱᓕᕆᒋᐊᖃᖏᓐᓂᖃᕐᓗᑎ ᖃᓄᐃᑦᑐᐃᓐᓇᕐᒧᑦ 
ᑐᔅᓯᕋᐅᑎᓕᐅᖅᑐᒧᑦ ᐅᕝᕙᓘᓐᓃᑦ ᐊᑐᖅᑐᐊᖅᑐᒧᑦ. 

3. ᓄᓇᓕᐸᐅᔭᒃᑯᑦ ᓇᓗᓇᐃᖅᓯᖏᑦᑐᑦ ᓇᒥᑐᐃᓐᓇᖅ ᓇᒦᓐᓂᖓᓂ ᐊᑦᑕᓇᕐᓇᓂ, ᒪᕿᑕᑦᑎᐊᖅᑐᓂ, ᐊᕙᑎᖓ 
ᐊᑦᑕᓇᕐᓇᓂ, ᐅᕝᕙᓘᓐᓃᑦ ᓈᒻᒪᓐᓂᖃᕐᓂᖓᓄᑦ ᐱᕙᓪᓕᐊᑎᑦᑎᓂᕐᒧᑦ; ᑐᔅᓯᕋᐅᑎᓕᐅᖅᑐᑦ ᐊᒻᒪ ᐊᑐᖅᑐᐊᖅᑐᑦ 
ᑲᒪᒋᔭᖃᖅᑐᑦ ᓇᒻᒥᓂᖅ ᐱᓕᕆᒋᐊᖃᖅᑕᖏᓐᓂ, ᓴᓇᓯᒪᓂᖓᓄᑦ, ᐊᒻᒪ ᐊᑦᑕᓇᕈᑎᐅᔪᓐᓴᖅᑐᓂᑦ ᐊᐅᓚᑦᑎᓂᕐᒧ. 

4. ᓄᓇᓕᐸᐅᔭᒃᑯᑦ ᑲᒪᒋᒋᔭᖃᖏᑦᑐᑦ ᐃᓪᓗᒧᑦ, ᐱᐅᓯᑎᒋᐊᖅᑕᐅᖏᓐᓄᑦ, ᐅᕝᕙᓘᓐᓃᑦ ᒪᑭᒪᑎᑦᑎᓂᕐᒧᑦ ᐊᑐᕆᐊᓂᖏᓐᓂ, 
ᐊᖅᑯᑎᓂᑦ, ᓄᓇᓯᐅᑎᖃᕐᕕᖏᓐᓂ ᐊᑕᐅᓯᒡᒍᑎᓄᑦ ᐱᓕᕆᕕᓐᓄᑦ. 

5. ᓄᓇᓕᐸᐅᔭᒃᑯᑦ ᖁᓚᓐᓇᐃᖅᓯᖏᑦᑐᑦ ᑲᔪᓰᓐᓇᖅᑐᒥ ᐊᖅᑯᑎᖓᓂ ᐅᐸᒐᔅᓴᐅᓂᖏᓐᓄᑦ ᐱᓕᕆᕕᐅᔪᑦ ᐊᑐᖅᑎᑕᐅᔪᑦ 
ᐊᑖᓂ ᑕᕝᕙᓂ ᐊᑐᐊᒐᕐᓂᑦ. 

6. ᓄᓇᓕᐸᐅᔭᒃᑯᑦ ᓄᖅᑲᑎᑦᑎᔪᓐᓇᖅᑐᑦ ᐊᑐᖅᑐᐊᕈᑎᒥᑦ ᒪᓕᓐᓂᖃᖏᑦᑐᖃᕈᓂ ᒪᓕᒐᕋᓛᓂᑦ, ᐊᑐᖅᑐᐊᓂᕐᒧᑦ 
ᐊᖃᓄᐃᓐᓂᕆᒋᐊᓕᖏᓐᓂ, ᐅᕝᕙᓘᓐᓃᑦ ᐊᖏᖅᑕᐅᓯᒪᔪᒥᑦ ᐊᑐᖅᑕᐅᓂᖓᓄᑦ, ᐅᕝᕙᓘᓐᓃᑦ ᐊᑐᖅᑕᐅᓂᖓ 
ᓈᒻᒪᒍᓐᓃᕈᓂ ᖃᓂᒋᔭᖏᓐᓂ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐅᕝᕙᓘᓐᓃᑦ ᐃᓄᓐᓂᑦ ᐊᑦᑕᓇᐃᖅᓯᒪᑎᑦᑎᓂᑦ. 

7. ᓄᓇᓕᐸᐅᔭᒃᑯᑦ ᑎᒍᒥᐊᖅᑐᑦ ᐱᔪᓐᓴᐅᑎᓂᑦ ᖃᐅᔨᓴᕐᓗᑎ ᐱᓕᕆᕕᒻᒥᑦ ᓇᔪᖅᑕᐅᔪᓂᑦ, ᐊᔭᐅᖅᓯᒋᐊᕐᓗᑎ ᒪᓕᒐᕋᓛᓂᑦ, 
ᐊᒻᒪ ᐋᖅᑭᒋᐊᕈᑎᖃᖅᑎᑦᑎᓗᑎ ᖃᓄᐃᓕᓯᒋᐊᓂᕐᒧᑦ ᐃᓗᐊᓂ ᓇᓗᓇᐃᖅᑕᐅᓯᒪᔪᓂᑦ ᐱᕕᔅᓴᖃᓂᕐᒧᑦ ᐊᑯᓂᐊᓂᖓᓄ. 

8. ᐱᓕᕆᕕᒻᒥᑦ ᑎᒍᒥᐊᖅᑏᑦ ᓂᕆᐅᒋᔭᐅᔪᑦ ᐃᑉᐱᒍᓱᑦᑎᐊᕐᓗᑎ ᐊᓯᖏᓐᓂᑦ ᐊᑐᖅᑐᐊᖅᑐᓂᑦ ᐊᒻᒪ ᐊᑐᖃᑦᑕᖅᑐᓂᑦ 
ᓈᓴᖅᑕᐅᓯᒪᔪᓂᑦ ᓇᒦᓐᓂᖏᓐᓂ, ᐱᖃᓯᐅᑎᓪᓗᑎ ᓂᐱᓄᑦ, ᑲᑐᑎᔭᐅᔪᑦ ᐅᐸᒐᔅᓴᐅᓂᖏᓐᓄᑦ, 
ᐊᑐᖅᑕᐅᓂᐊᖅᑐᓕᐅᓂᕐᒧᑦ ᐊᖏᔪᓄᑦ ᖃᓄᐃᓘᖅᑕᐅᔪᓄᑦ, ᐊᒻᒪ ᐱᓕᕆᔭᐅᒐᒧᑦᑐᓂᑦ ᓄᓇᒥᑦ. 

9. ᐊᖏᖅᑐᓂ ᐊᑐᖅᑐᐊᕈᑎᒧᑦ, ᐊᑐᖅᑐᐊᖅᑐᖅ ᐊᖏᖅᑐᖅ ᐊᑭᓕᕐᓗᒋᑦ ᓄᓇᓕᐸᐅᔭᒃᑯᑦ ᐱᔭᐅᓂᕋᖅᑕᐅᔪᓂᑦ 
ᓴᖅᑭᐸᓪᓕᐊᔪᑦ ᐊᑐᖅᑕᖏᓐᓄᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ ᓇᔪᖅᑕᐅᔪᒥᑦ, ᑭᓯᐊᓂ ᑕᐃᒪᐃᑦᑎᑕᐅᒍᓂ 
ᓄᓇᓕᐸᐅᔭᒃᑯᓐᓄᑦ ᓇᒻᒥᓂᖅ ᐃᑉᐱᒍᓱᖏᓐᓂᖏᓐᓄᑦ ᐅᕝᕙᓘᓐᓃᑦ ᐊᑐᑦᑎᐊᖏᓐᓂᖏᓐᓄᑦ. 

10. ᓇᓗᓇᐃᖅᑕᐅᓂᖏᑦ ᑎᑎᕋᖅᑕᐅᓯᒪᔪᑦ ᓇᒦᓐᓂᖏᓐᓄᑦ A, B, C, ᐊᒻᒪ D ᑐᑭᖃᖏᑦᑐᖅ ᑖᒃᑯᐊ ᓄᓇᓕᒫᑦ ᓇᒻᒥᓂᕆᔭᐅᔪᑦ 
ᐅᕝᕙᓘᓐᓃᑦ ᐊᐅᓚᑕᐅᔪᑦ ᓄᓇᓕᐸᐅᔭᒃᑯᓐᓄᑦ; ᐱᔭᐅᖔᕈᒪᒧᖅ ᓇᔪᖅᑕᐅᔪᖅ ᓂᕈᐊᖅᑕᐅᒍᓂ, ᓄᓇᓕᐸᐅᔭᒃᑯᑦ 
ᓇᓗᓇᐃᖅᓯᖄᓂᐊᖅᑐᑦ ᒪᓕᒐᖅᑎᒍᑦ ᐱᔪᓐᓴᐅᑎᖃᓂᕐᒧᑦ ᓇᓗᓇᐃᖅᓯᒪᔪᒧᑦ ᓄᓇᒧᑦ ᓯᕗᓂᒍᑦ ᓄᓇᐃᑦ ᐱᒋᔭᐅᒍᓐᓃᕐᓂᖏᓐᑦ 
ᐊᑐᓕᖁᔭᐅᔪᓂᑦ ᑐᓂᔭᒪᐅᖅᑎᓐᓇᒋᑦ ᑲᑎᒪᔨᓄᑦ. 

